
Urte bat kristalografiari

Duela 100 urte Max von Lauek Fisikako Nobel
saria jaso zuen kristalek X izpiak difraktatzen
dituztela aurkitzeagatik. 1912an egin zuen
aurkikuntza, zink sulfurozko kristal batekin lanean
ari zela: X izpiek kristal hura zeharkatzean
difrakzio-eredu bat sortzen zela ikusi zuen.
Aurkikuntza haren berria akuilu izan zen jo eta su
X izpiekin lanean ari ziren Bragg aita-semeentzat.
Haiek ulertu eta proposatu zuten, 1913an, zer zen
eredu hura eta nola interpreta zitekeen, kristalen
atomoak nola antolatuta dauden jakiteko. 
1915ean jaso zuten aita-semeek Fisikako Nobel
saria, “X izpien bidez kristalen egitura analizatzeko
egindako ekarpenengatik”. Harrezkero, beste 
21 bider aintzatetsi dituzte Nobel sariek
kristalografiaren arloko ekarpenak. 

Kristalografia modernoaren sorreratzat jotzen 
dira Laueren eta Bragg aita-semeen lanak, 
eta, aurkikuntza haiek ospatzeko, 2014a
Kristalografiaren Nazioarteko Urtea izendatu du
Nazio Batuen Erakundeak. Izendapen horrekin,
kristalografiaren garrantzia nabarmendu nahi dute;
historikoa, eta gaur egungoa, materiaren egitura
ulertzeko lan-tresna ezinbesteko eta boteretsua
baita. Kristalografiaren bidez argitu zuten Perutzek
eta Kendrewek hemoglobinaren egitura,
Crowfootek intsulinarena, eta Watsonek eta
Crickek DNArena. Izan ere, materiaz ari garenean,
bizidunok osatzen gaituen materiaz ere ari baikara. 

Zientzia eta teknologiaren arlo askotan baliatzen da
kristalografia: material berriak sintetizatzen
dituztenek erabiltzen dute, baina baira botika
berriak sintetizatzen dituztenek ere; Naicako kristal
erraldoiak barrutik ezagutzeko balio du, eta
proteina ñimiñoen egitura eta funtzioa ulertu nahi
dituztenek ere, kristalizatutako proteinak aztertzen
dituzte. 

“Kristalografiaren eragina nonahi ageri da gure
eguneroko bizitzan”, diote Nazio Batuek izendapen-
agirian. Gu geologiaren eta istorioen leihotik
hurbildu gara Kristalografiaren Urtera, zenbaki
honetan, eta baita hurrengoan ere. Naicako koba
ikusgarria, Braggs aita-semeak eta Dorothy
Crowfoot, molekula biologikoen kristalografian
aitzindaria, izango dira protagonistak.

3D inprimagailuak,
ate-joka etxeetan
Abiadura bizian ari dira eboluzionatzen 

3D inprimagailuei lotutako teknologiak. 

Gaur egun, askotariko erabileretarako 

baliatzen dituzte enpresa, ikertzaile 

eta ikasleek, hasi prototipoak egitetik, 

eta minbizi-zelulen hazkuntza hiru

dimentsiotan aztertzeraino. Adituak ziur

daude, gainera, lehenago edo geroago

etxeetara iritsiko direla.

Lotsa, beldurra, ezjakintasuna… hitz horiekin lotzen dituzte batzuek sexu

bidezko gaixotasunak. Beste askok, ordea, horiek baino sarriago erabiltzen

ditu prebentzio, tratamendu eta aurrerapauso hitzak. Edonola ere, azken

urteetan zenbait alderditan egoera nabarmen hobetu den arren, oraindik

badago zereginik arlo horretan.

SEXU BIDEZKO GAITZAK
hemen, oraindik

Gizakia ala makina?
Ekainean Readingeko Unibertsitatetik zioten

ordenagailu-programa batek, lehenbizikoz,

Turing-en testa gainditu zuela. Beraz, horrek zer

esan nahi du, makina adimendunak gure artean

ditugula jada? Badirudi ez dela hainbesteraino.

LEKUKOA

Lourdes 
Herrasti
Lourdes Herrasti osteoarkeologian

espezializatuta dago, eta 30 urte baino

gehiago daramatza Aranzadin lanean. 

Argi du zein izan den beraren ibilbideko

lan zirraragarriena, eta aurrera begira,

berriz, badu amets jakin bat. Haiei buruz

hitz egin digu, ziurtasun handiz.

ISTORIOAK

Bragg aita-semeak, 
X izpiekin kristalei begira

I RAULTZA TXIKIEN LEKUKOAK

Lourdes Herrasti

SATORRAK IL ARGIAN

GAI LIBREAN

Materialen Zientzia eta
Teknologiaren II. Kongresua:
lan sarituak

ASTRONOMIA

HURRENGO ZENBAKIAN

ANALISIA

Noiz bihurtzen dira 
botikak arazo?
Arritxu Etxeberria; Mikel Baza

MU NDU IKUSGARRIA

Kristal
erraldoien
haitzuloa
Chihuahuako (Mexiko) Naica herrian, lurpean

300 metrora, kristal erraldoiz betetako

barrunbe bat dago. Inoiz aurkitu diren

kristalik handienetakoak dira.

ISTORIOAK

Bragg aita-semeak, X izpiekin
kristalei begira
William Henry Bragg eta William Lawrence Bragg aita-semeek erakutsi zuten 

X izpiak erabiliz kristalen egitura atomikoa ezagutu zitekeela. Haiek sortu zuten 

X izpien bidezko kristalografia, eta geroztik etekin ugari eman du teknika horrek. 1915ean Fisikako

Nobela eman zieten aita-semeei, eta, 100 urte geroago, Kristalografiaren Nazioarteko Urtean,

gogoan izan ditugu.

